
Митинг  бетерхур 

Дахадаевла районна Уркухъла шилизибси 

Дявила асилдешла памятникла гьалаб Ленин-

град тамай азадбатахъурхIейчирад 80 дус 

дикнилис хасбарибси митинг бетерхур. Бал-

буцличи районна администрацияла хIян-

чизарти, ветеранти, жагьилти цалабикиб. 

Илкьяйдали балбуцлизир бутIакьяндеш дариб 

«Дахадаевла район» муниципалитетла цала-

бяхъла бекI МяхIяммад ГIябдулкьадировли, 

ветерантала Советла председатель Мухтар 

ГIябдуллабековли, Уркухъла дахъал шалубар 

лицейла, Уркухъла дахъал шалубар гимназияла 

бучIантани, учреждениебалара организацияба-

лара руководительтани. 

«ИшбархIи нуша иша цаладикилра блока-

дала къияндешуни чекасес кьадарбиубти 

гьанбиркахънила мурадличил. Нушала чебла 

саби илди мурталра гьанбиркахъни. Кахти 

къияндешуни чекайсули, ванзаличиб 

азаддеш калахъес ва нушала улкала че-

лябкьла къулайсили биахъес багьандан гъаб-

задешличил бургъули калунти игитуни 

даимлис хъумхIертес хIяжатси саби», — бу-

риб районна руководительли. 

«Ленинград фашистунани дергъла цIали-

чил алавбуцни – ил кахси балагьцун ахIен-

ри, нушала улкала халкьла гъабзадешла ва 

мутIигIбарес хIейрути хIял-тIабигIятла ми-

салра саби. Илдигъунти игитуначила гьан-

бикуни нушани чеалкIуси наслуличира 
даахъес хIяжатси саби. 

Илданира багьес чебси 

саби нушаб секьяйда 

хIяжаттил азаддешра 

даршудешра», — бу-

риб сунела докладли-

зиб Мухтар ГIябдулла-

бековли. 

Нушани сеннира 

хъумартес асубируси 

ахIен дявила кахти 

бурхIни чедаибти ва 

дахъал къияндешуни 

чекасес чебуркъубти 

гIяхIгъубзначила. 

 М. ГIяхIмадова. 

Дахадаевла районнизир  Ленинград тамай 

азадбатахънила бархIилис хасдарибти декIар-

декIарти далдуцуни дурадуркIули сари. 

Илкьяйдали туризмала ва жагьилтала полити-

кала отделли балкьаахъурси «Блокадала кьацI» 

ибси акция культурала 

ва искусствола, район-

на музейла отделтачил 

ва районна КЦСОН-

ничил барх жигарчеб-

ли дураберкIиб. 

 Акцияла бутIакьян-

чибани нушала улкала 

тарихла дявила ман-

зилла кахти бяхIяни ва 

чедибдешла анцIбу-

кьуни гьандиркахъули, 

блокадализиб калунта-

чила ва цархIилти къи-

янти анцIбукьуначила, 

итди кахти дусмазиб кьацIла кьимат сегъуна би-

русирил баянти дагьур. Цалабикибтани итди 

къиянти дусмачила баянти аргъилицунра ахIи, 

«Блокадала кьацIла» тIем багьесра имканбакIиб. 

«Жагьилтази тарихлашалти баянти хъумхIер-

тахъес ва илдас патриот бяркъ бедес багьандан 

илдигъунти далдуцуни дурадуркIни мягIничеб-

си саби. ЧеалкIуси наслула вакилтани нушала 

чIумати уркIбала бегIти халкьла гъабзадешличи-

ла, игитдешличила даимлис гьанбиркахъес 

багьандан тарихла дурсри нушани сеннира 

хъумартес асухIебирар. 

Нушала хала бегIтала игитти баркьудлумачила 

гьанбикуни дихIнилис хасдирути далдуцуни ду-

радуркIантас ва илдазир бутIакьяндеш дирутас 

баркалла багьахъес дигулра», — буриб районна 

бекI МяхIяммад ГIябдулкьадировли. 

А. Рашидова. 

Ленинград  тамай  азадбатахъурхIейчирад — 80  дус 

«Блокадала  кьацI»  

Мурталра чедибдешуни дираб 

Дахадаевла районна Р. М. Умалатовла уличилси Трисанчила урга даражала школала 11 ибил 

классла ручIан МяхIяммадова Асият Абабакаровнани лебил Россияла школьникунала (ВСОШ) 

обществознанияла олимпиадала регионна этаплизиб ишди бурхIназиб гьалабдеш сархиб. 

Олимпиадаличи Асият хIядуррариб пагьмучерси ва санигIятлашал ункъли хIядурриубси 

мугIяллим ХIяжиева Райсат ХIябибовнани. БучIантала ил гIяхIси насихIятчира сари. 

Илини ункъли хIядуррарибхIели Асиятли сунела устадеш гьаргдариб ва сунела багьудлуми 

ахъси даражализир чедаахъиб. 

Асият МяхIяммадовани илцун ахIен сархибдеш биахъубси. Арбякьунси дуслизибра илини 

Дагъиста историяла ВСОШ-ла регионна этаплизиб гьалабдеш сархибсири. 

Асиятра Райсат ХIябибовнара мубаракбарес лайикьли саби илгъуна гьалабдешличил. Илдас 

гьаннала гIергъира белчIудилизир ва творчестволизир чедибдешуни диаб. 

Баркаллаличи лайикьли саби школала педколлектив ва ДГУ-ла преподаватель М. Г. Алжанбе-

ков. М. Алжанбековли мурталра республикала олимпиадабачиб ва конкурсуначиб дахадаевланти 

ункъли гIеббурцули вирар. 

«БучIанти гьар шайчибадли гIеббурцути специалистуначи нушани пахрубирули дирехIе. 

МугIяллимталара бучIанталара гьарил кайцIуси ганз сагати чедибдешуначи бааб. Сархути чеди-

бдешуни шабагъатладирнира дигеси баркьуди саби», — балахъули саби Трисанчила школала 

коллективли. 

                           БяхI  балкьаахъурси — А. Рашидова. 

Бургъантани баркалла балахъули 

Дахадаевла районна администрациялизиб ишди бурхIназиб бетерхурси гьар жумягIлизиб дурабуркIни гIядатли бетаурси совещаниеличиб муниципа-

литетла руководитель МяхIяммад ГIябдулкьадировли баянти гьаладихьиб СВО-лизир бутIакьяндеш дирути бургъантас кумек гIеббиахънила баркьу-

дила мягIничебдешличила. Илгъуна гIяхIбаркьлис ахъси кьимат лугули, кумекбарибти шабагъатлабирнили баянбирули саби ишгъуна къиянси манзил-

лизиб жамигIятла цадешличила ва уржибдешличила. 

ЦабутIаван, бронетанкабала гIяскуртала маршал П. П. Полубояровла уличилси 

Шепетовский Краснознаменний полкла 12-ибил Гвардияла танкабала коман-

дованиела ва личний составла шайзирадли Баркаллала кагъурти дедиб Алена 

ГIябдуллаевас, Марият Чапаровас ва ГIялибег Кьурбановлис. Дявила частанас 

илдани кумек гIеббиахънила баркьуди ахъли кьиматлабирнилис бикьридеш 

дирули сари илди наградабани. 

Илкьяйдали Дагъистанна «Каспий» бикIуси Цаибил батальонна командир Г. 

Маликовла шайзибадли отрядлис кумек гIеббаахъни багьандан 

«КьярбачIимахьи»  шила совета бекI МяхIяммад ХIяжиевлира баркаллала ка-

гъар касиб. Мерличирти хIукуматла органтала, адамтала ва ярагъладарибти 

цIакьанала ургарти бархбасунала мягIничебдешличила бурули саби илгъуна 

баркьудили. 

 «Иш гьакIлис нуша цацабехIти адамтани дирахъути сархибдешуначила гьан-

бушесцун ахIенра цаладикибти, Россияла Ярагъладарибти ЦIакьани гIердурцнилизир нуша уржили цадиъниличилара бурес лайикьли саби. Бургъантас 

кумек гIеббиахъни ва илди гIеббурцни – ил гьарли-марси патриотдешла баркьуди саби. Илгъуна бетуц нушани ахъли кьиматлабирехIе. Нушала гьарил 

баркьуди бургъантази нуша чучила къайгъилизи дикниличила ва лебил халкьли илди гIеббурцули биъни иргъахъниличи дяхIчиаибти сари», — буриб 

МяхIяммад ГIябдулкьадировли. 

МугIяллимтас  лайикьси кьимат  бедиб 

 Дахадаевла районна администрациялизиб дураберкIибси аппаратла совещаниеличиб «2025 ибил дусла учитель» ибси конкурсла призерти шабагъат-

лабирнила баркьуди шадлихъла аги-хIяйзиб дураберкIиб. Балбуц бетерхур муниципалитетла руководитель МяхIяммад ГIябдулкьадировли бекIдеш 

дирнила удиб ва районна активла бутIакьяндешличил. 

Конкурсличир чедирикили сари Сагаси Уркухъла урга даражала школала бехIби-

хьудла классунала мугIяллим Умугьат Ибрагьимова. Илини чедаахъибти педаго-

гикалашалти сархибдешуни ва районнизиб багьуди гьалабяхI башахънилизи каби-

хьибси пай ахъли кьиматладарни саби конкурсличир белгидарибти. Районна адми-

нистрацияла шайзибадли МяхIяммад ГIябдулкьадировли илис баркаллала кагъар 

бедиб ва багьудила бетуцлизиб учительтани мягIничебси хIянчи дурабуркIнили-

чила буриб. 

Конкурсла призерти бетаурли саби: Кьункьила урга даражала школала историяла 

учитель Кьурбан ГIяхIмадов, Меусишала урга даражала школала бехIбихьудла 

классунала мугIяллим Кумсият ГIябдуряхIманова, Уркухъла дахъал шалубар ли-

цейла биологияла мугIяллим Саният ГIябдуллабекова, Уркухъла дахъал шалубар 

гимназияла историяла мугIяллим Алжанат ХIяжиева. 

МугIяллимтала бузери ахъли кьиматлабирули, МяхIяммад ГIябдулкьадировли 

багьахъур: 

 «ХIушазивадли гьарил багьудлуми лугнила бетуцлизив узулицунра ахIи, чеалкIуси наслулис гьарли-марти мисалтира детаурлира. ХIушала 

къайгънани дурхIни уркIичеббирахъули саби ва сагати чедибдешуначи гьуцIбикIахъули саби. Нуни пахрубирулра нушала районнизиб илдигъунти 

пагьмучебти ва санигIятлис марти педагогуни бузниличи. Конкурсличиб чедибдеш сархибти ва призерти бетаурти лебилра учительти мубаракбирулра. 

ХIушала сархибдешуни цархIилтасра мисалли детарар ахъти устадешла ва санигIятлис мардеш дирнила шайчир. 

Балбуцличир илкьяйдали цархIилтанира конкурсла бутIакьянчибас баркаллала дугьби дуриб, илдани багьудила бетуцлизи кабирхьуси халаси пайли-

чила, чеалкIуси наслулис багьуди ва бяркъ лугнила мягIничебдешличила баянти гьаладихьиб. 

Жяв жаманаличибадли адамтани жагати яра 

лямцIдикIути гIягIниахълуми пайдаладирнили-

чила баянти даили сари нушачи. Жагати 

къаркъуби, мегьла ва шишала бутIни хъябличи 

диршути дуили сари. Мургьи-арцла ваяхI им-

цIаливан давлачебтани улкнала вегIбекIунани 

дихули кали сари. Илкьяйдали пайдаладирути 

гIягIниахълуми хIясибли адамтани гIямрулизиб 

сегъуна даражала сабил белгибирули буили са-

би.  Давлачебти адамти итил дунъяличи ар-

бякьунхIелира, илдачил дарх цацадехIти 

гIягIниахълуми хIябла кадирхьути анцIбукьуни-

ра дуили сари.  Илкьяйдали хIябла кадирхьути 

ваяхI имцIали азирти дусми ардякьи гIергъира 

ишхIелла манзиллизир дургули сари. Илкьяйда-

ли 8 азир дус гьалар гьалабла Египетлизир ди-

рули кали сари мургьи-арцла ваяхI или бурули 

саби гIялимтани.  

Дахъал дусмазиб Кубачила ши дунъяличиб 

гьалабяхI арбякьунси художественний ваяхI 

дирнила шайчибси центр саблин машгьурси 

саби. Ярагъ, мегьла хIевни, мургьи-арцла, магь-

ила ваяхI дирниличирли гIярбукIла устнала ха-

бардерхурти сари. Устнани дахъал цархIилти 

секIалра пайдаладирутири ваяхI жагатили ва 

кьиматчертили детаахъес багьандан. Замана 

арбашуцад мургьи-арцла устнани саби бегIти 

някьиш дархли пикридирескабиибтири. Дунъ-

яличиб машгьурбиубти цархIилти улкнала мур-

гьи-арцла устни бархли тамашабирахъутири 

гIярбукIантани чула пагьмуртачил. Илцадра 

жагали ва чедетаахъили дарибти ханжулти 

шушкни, гажинти, кулхми, тIулкми ва дахъал 

журала цархIилти гIягIниахълуми дахъал 

улкнала адамтани ахъли кьиматладирути ва ха-

лати музейтазир дихIути сари. Илди Пача-

лихъла тарихла музейлизир, илкьяйдали Лувр-

ла, Эрмитажла, Метрополитенна, Викторияла ва 

цархIилти музейтазир чедаэс вирар. 

Гьарли-марли чинар дигара гIярбукIла уст-

нани дарибти гIягIниахълуми дагьести сари ва 

чула жагаддешличирли декIардулхъути сари. 

Жяв замунтазир Кавказлизир грекунани цIуба 

арц ва цархIилти дурхъати мегь адилтIнила бар-

кьуди бузахъули кали саби. Илкьяйдали дубур-

лантани илдазирадли вахI дирули буили саби. Х 

ибил даршдуслизив хIерирули калунси гIяраби-

яла историк Аль-Масудла белкIаназирадти ба-

янти даили сари нушачи ишхIелла Кубачила ши 

лебси мерличиб хIербирули ярагъ дирути 

машгьурти устни лебтири ибти. «Кубачи» ибси 

девра турцияла мезличибадли шурбаталли 

«ярагъла устни» ибси саби ибти баянти лер. 

Някъ-някъли дирути мургьи-арцла 

гIягIниахълуми лерилра замунтазир дунъяличир 

ахъли кьиматладирути сири. ГIярбукIла 

машгьурти устанани дарибти гIягIниахълуми 

нушала улкала ва дунъяла машгьурти выстав-

кабала бегIлара ахъти премиябачи, грамотабачи 

ва цархIилти шабагъатуначи лайикьдиркути 

сари. 

Дагъистайзир бегI гьалар акIахъубти пача-

лихъуназибадли сабси Зирихгеранна центрли 

бетаурсири Кубачи. ГIярбукIантани Кавказла 

Северо-Восточний мер-мусаличир политикала-

шалти гIямрулизирра мягIничебси мер бурцули 

буили саби. Илдани Хайдакьла уцмийтачил ва 

Казикумухла хананачилси дявилизирра бутIакь-

яндеш дирутири ва гъабзадешличил бургъути-

ри. ГIярбукIантани XVIII ибил даршдуслихъли-

зир цархIилти дубурлантачил дарх Надир-

шагьла гIяскуртачи къар-

шиси дергълизирра бутIа-

кьяндеш дарибтири ва 

дахъал къияндешуни чека-

сибтири. 1813 ибил дусли-

зиб Россияличил Дагъистан 

цалабяхъибхIели Кубачила 

ши Хайдакьла-Табасаранна 

дуба-карчIализирти шима-

зибадлири.  

ГIямрула халатани бурни 

хIясибли, Александр Маке-

донскийла мегьла кьапIа, 

Александр Невскийла, уру-

сла князь Мтиславла ярагъ 

Кубачир дарибти сари. 

ЦархIилти Кавказла шимачил барх Кубачира 

Россияла империялизи каберхурхIели, илабти 

устначи мургьи-арцла ярагъ ва цархIилти 

гIягIниахълуми дарахъес императорла хъали-

баргла членти бархли дугьабилзутири. Или-

чибли багьеслира саби гIярбукIантала устадеш 

итхIелил ахъли кьиматдирниличила. Масала, 

Александр III-ибилли Кубачир ярагъра да-

рахъибтири ва Великобританияла королева 

Викториялис савгъатдарибтири. Илкьяйдали 

Россиялизиб хIербирути давлачебти адамтани 

гIярбукIла устнани дарибти мургьи-арцла ваяхI 

пайдаладирутири мурталра. 

Совет хIукумутлис гьалаб гIярбукIанти чуни 

акIахъубти диштIати артельтазиб, тухум 

хIясибли цалабикили яра сабицун бузерилизи 

ихъутири. 

СССР акIахъубхIели гIярбукIантани чула бу-

зери гьатIира жигарчеббариб. 1924 ибил дусли-

зиб мургьи-арцла ваяхI дируси артель акIахъуб-

сири ва 1960 ибил дуслизиб Кубачила художе-

ственний комбинатличи шурбатурсири (КХК). 

ИлхIейчибадли Дагъистан машгьурбирахъули, 

халкьла художественний ваяхI дирутири куба-

чилантани. ЛергIер жагати някьишличил делкIи 

илдани шушкни, ханжулти, гажинти, партсигар-

ти, шкатулкаби, коньякла, чайла, кофела набор-

ти дирути сари. Гьар журала хъулхьми, тIулкми, 

заколкаби, мачни, рахажуни ва цархIилти 

гIягIниахълуми дунъяла чиди-дигара миллатла 

жагьилти ва гьести гIямрула хьунул адамтани 

ахъли кьиматладирути сари. Илдани дирути 

гIягIниахълуми 100-личирра имцIали журала 

сари. ГIярбукIантани пайдаладирути сари чернь 

ибси цIудара рангла някьиш лукIуси ваяхI. Ил-

дани чула бузериличила гъайбикIухIели чекан-

ка, филигрань, гравировка, магьи, дурхъати 

къаркъуби, рангла мегь ибти далилти пайдала-

дирули дирар. Чула бузерила дахъал шаликарти 

бетуцуначила сари гъай. 

70 ибти дусмазиб комбинатлизиб 800 хIн-

чизарти бузахъес имканти ахкIахъубтири нуша-

ла улкали. Илдани гьар базлизир дурхъати 

мегьлизирадли дарибти тонналичи гъамли ваяхI 

дуракайутири. 

ГIярбукIантани чула дурхIнази биштIали ле-

бай хала бегIтала санигIят руркъяхъусири ва 

Р.ГIялихановла уличилси искусствобала школа-

лизирра илдала багьудлуми чедирцIахъутири. 

Илкьяйдали ункъли санигIятличи бегIбиубти 

гIярбукIантани Россияла, Турцияла, Иранна ва 

Кавказла халкьанала искусствобала бетуцунира 

пикрилизи касили, саби бегIти някьиш 

алкIахъутири. Илгъуна наслубачибдли наслуба-

чи биуси мургьи-арцла устнала санигIят гьа-

чамличиб-гьачам гьалабяхIра башули саби гьан-

нара. 

 «Кубачила художественный комбинат» ибси 

ГУП республикала хаслира кьиматчерти объек-

тунази каберхахъурси саби. 

Кубачила устначила гъайвикIухIели, Кишов-

хъала жинслизибадтачила гьанхIебушес хIей-

рар. Илдигъунти багьадуртани Дагъистан 

пахрули бицIахъибси саби ва чебяхIбарибси 

саби. П. ХIямзатовала уличилси 

Дагъиста изобразительний искусствоба-

ла музейлизи гьалабихьибси «Кишовхъала 

кьам» ибси выставкаличир ХIяжимамма Ки-

шовла хIянчурбачирад дехIдихьили гIергъити 

дсмазир Кишовхъалани дарибтачи даайчи лер-

тири. Кишовхъала хIянчурби СССР-ла ва дура-

ла улкнала выставкабачир чуйнара гьалади-

хьибти сари ва ахъти шабагъатуначи лайикьди-

кибти сари. 

 ХIяжимаммала узикьар ХIяжи Кишовра 

пагьмучевси устназивадсири. 1937 ибил дусли-

зиб Парижлизиб дураберкIибси Лебил дунъяла 

выставкаличир цархIилти гIярбукIла устналай-

чил дарх илала произведениебира чедаахъибти-

ри. Илини Югославияла гIярмияла командир 

Ирсип Броз Титос савгъатбарибси цIуб арцла 

шушкаличир дарибти някьишлисра ахъси 

кьимат бедибсири. Творчестволати сархи-

бдешуни багьандан илис И.Репинна уличилси 

РСФСР-ла пачалихъла премия бедибсири ва 

ДАССР-ла искуствобала урибси деятелла уличи 

лайикьикибсири. 

ХIяжимаммала ва ХIяжила санигIят илдала 

уршби Кьадирлира МяхIяммад-Расуллира даим-

бариб. Кьадир Кишовли дирути мургьи-арцла 

ваяхIра лергIер жагати сари. 

МяхIяммад-Расул Кишов ишхIелла манзилли-

зив Дагъиста мургьи-арцла устни-ургав бегIла-

ра пагьмучевси ва машгьурси сай. Илини вы-

ставкабачи гьаладирхьути хIянчурбани адамти 

тамашабирахъули саби чула урхIмешуахъенти 

жагадешличирли. 

ИшхIелла манзиллизиб Кишовхъала кьамла 

санигIят даимбирутазивадли сай Кьадирла ур-

ши ХIяжирабадан Кишовра. Ил 1985 ибил 

дуслизив комбинатлизи узес вакIибсири. Илав 

11 дус сабухъчевли узули калун. П. ХIямзатова-

ла уличилси музейлизив 2012 ибил дусличи-

вадли реставраторли узули, илини жигарла 

бутIакьяндеш дирули сари МяхIячкъалализир, 

Грозныйлизир, Бакулизир, Парижлизир, ЮНЕ-

СКО-ла штаб-квартирализир дурадуркIути вы-

ставкабачир.   

ХIяжирабаданни сунела урши МяхIяммад чу-

ла кьамла устадешла дигIяндешуначи бурсива-

рили сай. Илкьяйдали даршдусмазиб даимбирар 

(Хьарахъуд — 5-ибил  бяхIлизиб) 

ЦархIилти мераначирван Дагъис-

та ванзаличирра гIяхIцад туннелти 

лерти сари дубурти ва шурми 

дайдяхъили, адамтас гьуни 

гьамадбирахъули, кьавкьавтира лаг

-катругунира хIейхъахъули, гьала-

бяхI башахъес багьандан кумекли 

детарути. Илди гьундурала устнани 

халаси къиянра кабихьили, далкь-

арахъухIеливан, поэтлира сунела 

бугаси пагьмура пайдалабарили, 

ручкала кумекличил манзилла ду-

бура байбяхъили, шигIрула туннел-

ти дируси сай. Илди ихъусини гIя-

чихъли балуси саби поэзияла че-

бяхIдешличила ва караматдешли-

чила. Гьарли-марси поэзияли илкь-

яйдали адамлис дигалли дубурти 

дайдяхъили, дигалли урхьнала 

лутIилизибадли  гьуни кабихьили, 

дигалли гьаваличивадли вашахъес 

ахъурцули, гьалавяхI вашахъес ку-

мекбируси саби. Даргала литерату-

рализибра илдигъунти шягIирти 

камли ахIен. Батирайличибадли 

бехIбихьили, Рашид Рашидовличи, 

Газимбегличи, МяхIяммад ХIями-

довличи, Амир Гъазичи, … баайчи 

илдани бархьдешла дякь кабихьиб 

ва чеалкIуси наслу илабадли ба-

шахъес икьалабирули саби. Илкь-

яйдали лерилра манзилтазиб  хал-

кьлис гIямрула гьуни шалаби-

рахъули, зубрала малаикуниван 

даим барх башули, дунъя ласлизиб 

лебай шигIрула лами абулкахъути 

поэтуназивадли сайси Амир Гъази-

чила саби иш белкIра.  

Амир Гъази (ГъазимяхIяммадов 

Амир Ражабович) акIубси сай 1940 

ибил дуслизив Дахадаевла районна 

Зубанчила шилизив. Илини Сер-

гокъалала педучилище ва кIинайс 

М.Горькийла уличилси Литерату-

рала институт таманаибтири. Сай 

акIубси шилизив мугIяллимли узу-

ли калун. ГIур узусири республика-

ла «Ленинна байрахъ» газетала ре-

дакциялизив литсотрудникли, дар-

ган мезличил дурабулхъуси респуб-

ликала литературала «Лачин» 

бикIуси дурхIнас хасбарибси жур-

налла редакторли. 

1976 ибил дусличивадли СССР-ла 

писательтала Союзла член сай. 

Амир Гъазила цаибти белкIани ду-

радухъунтири 1958 ибил дуслизир 

«Ленинна байрахъ» газетализир, 

кIинайс «Гьалмагъдеш» журналли-

зир. 

1965 ибил дуслизиб Дагъиста 

жузала издательстволизиб дарган 

мезличил илала «Бириз» бикIуси 

назмуртала цаибси жуз дура-

бухъунсири. ГIергъити дусмазир 

Амир Гъазила назмуртала «Дила 

урхьу», «Дубуртас марти уршби», 

«Кьисматла кьяркьдеш», «ХIяя», 

«УркIилизиб дунья», «Дигайла ар-

цан», «АвкIапIи», «ГIямрула пал» 

бикIути жузи дурадухъунтири. 

Даргала машгьурси поэтла «Адам, 

тIашизи» бикIуси хабар ва «Чебла» 

бикIуси повестьра дурадухъунтири. 

Москвала «Современник» ва 

«Советская Россия» бикIути изда-

тельствобазир Амир Гъазила 

назмуртала «Дубурла бекIличиб 

галга» ва «Умудеш» бикIути сбор-

никуни дурадухъун. 

Илала произведениела тематика 

саби нушала паргъатагарси манзил 

гIячихъли сипатбирули, чузив ли-

рикала игит къайгънавиркьуси ван-

заличиб даршудеш калахъес ва хал-

кьла рухIласи давла бетхIехъахъес. 

Амир Гъазили дарган мезличи 

шурдатур М. Ю. Лермонтовла, Н. 

А. Некрасовла, М. Жалилла Г. 

Эминна, П. Нерудила, Н. Хикметла, 

Э.Ромерола ва Дагъиста поэтуни Е. 

Эминна, С. Стальскийла, ХI. ЦIада-

сала ва цархIилтала назмурти. 

Амир Гъазини гIямрула гьарил 

шали устадешличил сипатдирули 

сари ва улкализир кадиркути 

анцIбукьунас бархьси кьимат бедес 

къайгъибирули сай. 

Илала назмуртани уркIи-рухIличи 

халаси асарбирули саби. ХIера, 

сейкIулил ил «Нешличи» ибси 

назмулизив: 

Дунъяличив наб, хIуван, 

ХIейуб адам ахIерси, 

Дугурбазир – гунзрачи, 

ХIерели – гьунчи хIерси. 

  

Гунзри камли дикьади, 

Гьунчив камли чейира. 

Чуйнара, чехусайван, 

Чурхли хIези гъайира. 

  

ГIур дигIянни ва гIянцIли 

ГIянцIикIира ну бецIван, 

Вебшили шагьарлизи, 

МицIирси, цунси децIван. 

  

Илисгу гьанна набчи 

Бунагьуни акибти, 

Дила лишанти, иза 

Шявси рангли дакибти. 

  

Ну хIед дурхIяхIелицун 

Шаддеш-талихIла хIебри… 

Мабагьаб хIела агри – 

Улгулра дуги-хIери. 

  

… ЧапIлира, чиллализиб 

Чякаван чарх руржули, 

БекI ва уркIи дурцули, 

ДецI держличил бужули. 

ГIязиз нешла сунес дигусиван 

хIурматбарес хIейъниличи вахъ 

пашмай авторли викесил мер балу-

ли ахIен. Ил ахиратла хъули 

аррякьи гIергъира цIумикIули сай 

ил агрила кьудкьудеш чIямбирули 

ва улкализир кадиркути анцIбу-

кьунани кьакьавакIихъили сай. 

Сунела гIямрула бурхIни кадерхур-

ли, нешличи итил дунъяличи ваи-

бхIели, илизи гIяхIла хабурти дурес 

имкан агниличи кьакьавакIили сай: 

Неш, хIу харираресил 

Хабар дила агара, 

Хумарти, кахти дурес 

Вирус сецад дигара. 

  

Деза-хабарла улка 

Хасмушуназиб саби, 

Дарула гавра гягIра – 

Гьаннала гьава сари. 

  

Кабуршути, бирхъути – 

Чили, чинаб буйгIути… 

Жанивар гIямру сари, 

Кьясдеш, гьими делгIути. 

  

Тухри, давлуми дутIес, 

Дергъгъуна гъаза саби, 

Душмандешли, гашили 

Шагьурти дегIи сари… 

  

Шилизир, шанти ургар 

Цундешличил рурибси, 

Неш, хIякьикьат хIебагьес, 

ГьанкI башаб хIед муриси. 

  

Чили бала, белики, 

Балагьла аргъ барсбиэс… 

Хариси хабар хили, 

Дигиб наб хIечи ваэс. 

Иш назмулизир авторли ахIерси 

нешличи кахIедурхути диги сипат-

дарилицунра ахIи, улкализир ка-

диркути кахти анцIбукьуначилара 

гьанбуршули сай. Поэт карамат-

чигъуна виънилис бикьридеш диру-

ли сари илала «Дарула гавра гягIра 

– гьаннала гьава сари» ибти гъайли. 

Илкьяйда улкализиб ибкьси аги 

бетаахъурхIели хасмуш хIякимта-

ни, илини балули урги гъамси ман-

зиллизир дявила анцIбукьуни ка-

диркниличила. Сецад децIикIишира 

ил шягIир ишхIелла манзиллизир 

кадиркути лергIер вайти анцIбу-

кьуни чедаадри? Бархьси саби, 

цархIилти хIебалас, поэт вархли 

убкIули сай гьарил жагьилли дяви-

ла авлахъличир ВатIан багьандан 

жан кьурбандирухIели. ГIе, илкьяй-

дали кахти анцIбукьунани катра 

каршули, дунъяличиб даршудеш 

багьандан перола кумекличил 

ургъес багьандан сагадан алкIуси 

ургар ил. Якьиннигу, ил сунела 

назмуртазив мицIиртачивра 

мицIирли сай ва гьаннара балкIдеш 

бялчIули, бархьдешгIевли 

къаркъала къалаван чIумали кай-

зурли, адамтала талихI уркIецIи 

агарли цIализи игахъутачи къарши-

ли кайзурли сай. 

Бархьдеш агарси манзил балтIули, 

чучиб сегъуналра гIяйиб агарти 

адамтала гIямру къябиъни убяхIси 

баркьуди биъни иргъахъули, ил 

нешличи дугьавилзули сай ил-

дигъунти харабдешуни чехIедиули, 

паргъатли русахъес. Амма поэт 

сеннира баришвирули ахIен улка-

лизибси агиличил. Ил хьуликIули 

сай гьарил секIал гьунчидиркнили-

чи, адамтала гIямрула ва яшавла 

шуртIри къулайдирниличи. Илкь-

яйдали нешличи гIяхIла хабарли-

чил ваэс ибси умут бетихъахъули 

ахIен. Амир Гъази децIикIули ахIен 

сунени шалал дунъя балтниличила, 

ил сунела гIямруличила ахIи, улка-

ла ва илаб хIербирути адамтала 

кьисматличила имцIали пикри-

икIули сай. 

Поэтуни имцIаливан марти дигай-

ла хIялани иргъахъули, чула 

уркIили чеббикIибтас назмурти 

лукIес бехIбирхьули бирар. Амир 

Гъази селичивадли вехIихьибал 

белгили ахIен, амма дигайла темара 

илини лебгIеб жагали гьаргбирули 

сай. Сунела хIялалти дигай цIуба 

кIапIиличи гIярбукIай арцла гажин-

ничи мургьила някьишван шигIру-

ла хатIличил варакьдирули сай. Та-

машала цугбуцуначил илини суне-

ла марти дигай учIаннис гьала-

дирхьули сай: 

… ХIу хIулбаряхъес ахIи 

Агара пикри цархIил. 

ГIур авара хIебирис 

ВебкIаслира ил бархIил. 

  

… Раши, дигалли хIела 

Кьукьмусиркус ну гьала. 

Гьачам гьатIи загьрула 

Гьабуца наб пигьала. 

Адамла уркIилизир сецад цIакьти 

хIялани диэс дирулил балахъули 

сай авторли ва сунес дигуси рурси 

чераэс бикили гIергъи, вебкIалра 

селизилра бирули ахIен. ЧIянкIли 

ил сунечи ракIалли, илини загьрула 

пигьала гьабуцалра бержес хIядур-

ли сай. 

(Хьарахъуд  —  5-ибил  

бяхIлизиб) 

Амир  Гъазис — 85  дус 

Поэзиялизи шигIрула зубарти диршан 



Пайдалати насихIятуни 

* Делхьунти картошка бизитили дирар, шиннизи 

3 цула жершила, яра камти укропла кьар кади-

хьалли. 

* ХIунтIена кьехIе лухьухIели, илала мякь бати-

рая, ил убасалли кьехIела ранг шаладирар. 

* Овощуни умудирухIели, някъби цIябдирули 

дирар. Или хIебиахъес багьандан, гьаланачи 

някъби уксусли дакили, хIедушкили, дерахъес 

датирая. ХIянчи тамандиубли гIергъи, шинничил 

дирцая. 

* Набадарлизи гIявадеш яра бурт бархаалли, 

кьаркьайзи илизибси 60 процентла кьадар каротин 

биур, барххIеалли – чIянкIли 6 процентцун. 

* ХIяжла хъара жявли делхьахъес багьандан 

шиннизи кадирхьули дирар. Илкьяйдали илди 

лухьути шиннизи гьар 5 минутла гIергъи 1 халаси 

кьулса дяргIибти шинна имцIабираллира жявли 

лухьути сари. 

* Биринж лухьухIели лергIер кIантIихIедирар, 

илди руржути шиннизи чумал кьулса дяргIибти 

ниъла дархаалли. 

* ХIялцIни табаличи цIапIхIелкан, илди дерцIес 

гьалаб таба зели бакалли. Илкьяйдали хIялцIнала 

гъудурмайлизи гIявадешла чумал кьулса имцIада-

ралли. 

* Лимонна шинни дис умубиру ва мармар 

къаркъа шалабиру. Илдани чяйла, хIила ва 

шинкьяла дамкъни, мярж урису, цIудара суранна 

сумкала лямцI чарбиру, жармала ва язла секIал 

умудиру. 

* Лимонти заяхIедиубли дахъхIи калахъес 

багьандан шишала банкализи зе какьурли ила 

кадихьая. 

* Шанглизибад, табализибад, тIалхIянализиб 

бялихъла гягI кахIевлан, эгер илди ванадарибти 

зели суркдарили, гIур шинни дирцалли. 

(Хьарахъуд  бирар) 

Агь, хIела нана хIулби, 

Алмазуни ухути, 

Масхараван харити, 

ПасихIдешван, духути. 

  

Агь, гIянтIикIадеш! ГIинтIла 

Вава гьанбиркахъути, 

Занзба назикси тIулван, 

Дила уркIи бирхъути. 

  

Райхъала ванзаличир, 

Райхъала гьаваличир, 

ХIеррирулри хIу хIебла 

Гьавличил, гьаваличил. 

  

Амма, минариубли, 

МехIеван лигализир, 

ХIязтазирри хIу дила 

УркIила улгализир. 

ХIера, сегъунти устадешличил жагали 

сипатдирулил илини уркIилизир бамбали-

зир мургьиван дигIяй дихIути дигай. По-

этла марти дигайли исбагьи мехIела мер-

личир лигубази мерларарили сари. ХIеби-

алли илди дигай илала даимлис дилшути 

ахIен. Сай мицIирли левай сунечил сари, 

вебкIибхIелира лигубала духIнар кавлули 

сари. Чархла диъби каргьарллира даимлис 

лигубани мяхIкамдирули сари. 

Амир Гъазили пайдаладирути мешубу-

цунани поэт ахIенсилара дигайла хIяланас 

ахъси кьимат бедахъести пикруми 

алкIахъули сари. Илкьяйдали дургар че-

ряхIти шигIрули дицIибти пагьмуртала 

нуранала асарлиур зубартира алкIути. Се-

цад цIакьти дигай дихьалра адамли, илди 

секьяйда иргъахъусил хIебалалли, илди 

сунела уркIили чеввикIибсиличи даахъес 

вирули ахIен. Илкьяйдали ванзаличи лай-

бакIили, берэс хIядурбиубси ризкьила 

кьякьличи поэтли шарабла кIунтIри 

чахьдирули сари ва назмурти алкIули са-

ри. ХIера, сегъуна асар леба назмула ди-

гай дихьибсиличи. Бурули бираргу, дигай 

дихьибси гьарил адам поэт сай или. 

ЧIянкIли уркIила макьам назмула тугъа-

чил гIеббуцаллицун дигай илди хасдариб-

силичи диур. 

Амир Гъазила поэзиялис бахъли ахъси 

кьимат лугули бирар. Илизи зубартани 

бицIибси заклизи космонавтван учIан 

ухIнаахъалли, гьамадли гIелавяхI чарухъ-

есра хIейрар. Зубартала дигIяндеш гьарг-

бирули, сагати зубарти белгидирули, илав 

вахъхIилис кавлан. Илкьяйдали поэзияли-

зи шигIрула зубарти диршули, дугила 

гьанкI батурли ва хIерила паргъатдеш 

хIебалули, узусири зубанкан поэт. 

ПатIимат Кьурбанова/ 

(БехIбихьуд—4-ибил бяхIлизиб). 

Поэзиялизи шигI-

рула зубарти  

диршан 
Кишовхъала устадешла пагьмуртала шаласи 

гьуни. 

Расул ГIялихановли дарибти мургьи-арцла ва-

яхIличи лебилра Советский Союзла халкь тама-

шабирутири ва ахъли илди кьиматладирутири. 

Илини сунела дудеш ГIялихан ГIяхIмадовливан 

лергIер жагати ваяхI дирутири. 

Расул виштIахIейчивадли узес бурсивиубсири. 

ЖагькайубхIели шилизибти устни-ургав бегIлара 

пагьмучевси ва хабардерхурси сайри. Художе-

ственний комбинатлисра илала бузери ахъли 

кьиматлабирули, Расул ГIялиханов ибси у бедиб-

сири. 

Расул ГIялихановли бахъал пагьмучебти учени-

куни бяркъуртири. Школализир илини приклад-

ное искусствола дурсри кадирхьутири дурхIнас. 

ГIябдусалам ва ГIялихIяжи ГIялихановхъалана-

нира чула дудешла черяхIти устадеш даимдирул, 

дахъал сархибдешуни диахъубти сари. Расул 

ГIялихановла дурхIнала дурхIназивадли Руслан 

ГIялиханов хала бегIтала санигIят чеббикIили 

ахIен.Ил гьанна Дахадаевла районнизив феде-

ральный судьяли узули сай. Расулла дурхIяла 

дурхIя Мурад ГIябдусаламович биалли Кубачила 

шилизив хIерирули сай ва мургьи-арцла ваяхI ди-

рули, сабухъчевли узули сай. 

ГIярбукIла мургьи-арцла устаназибадли хIур-

матличил у гьанбушес лайикьли саби ХIя-

жигIямар Изабакаровлара. Илинира мургьи-арцла 

устадешла черяхIти ганзухъуни ахъиб ва Кубачи-

ла урга даражала школализив директорла заме-

стителлира узули, мургьи-арцла устнала санигIят-

личи дурхIни руркъули, преподавателла хIянчи 

бирусири. Ил Россияла Федерацияла урибси ху-

дожникла уличи лайикьикибси сай. ВДНХ-ла вы-

ставкаличиб мургьила шабагъат касиб, чумал 

цIуб арцла ва жармала медальти касиб. Ильяс 

Изабакаровли хъалибаргла санигIят даимбарили 

сай ва МяхIячкъалализиб сай вегIси мастерскаяра 

балкьаахъурли, узули сай ишхIелла манзиллизив-

ра. 

40 дусличивра имцIали узули сай гьанна 

машгьурси мургьи-арцла уста ХIяжи Машаннаев-

ра. Илини 15 дус виубхIейчивадли хала бегIтала 

санигIят бузахъуси сай. МяхIяммад Туллиевличив 

устадешличи вегIиубсири ил. ХIяжибяхIмуд 

МяхIяммадовра минала мургьи-арцла устнала 

санигIят ункъли бяркъурси багьадур сайри. Илала 

пагьурти ахъли кьиматладирули, Ленинна орден-

ничи, ХIурматла Лишанничи, Россияла хIурматла 

художникла уличи ва ВДНХ-ла медалтачи лайи-

кьикибсири. 

Даршдусмазиб илкьяйдали бугабикIуси гIяр-

букIантала пагьму ишхIелла манзиллизибра жагь-

тилтани даимбирули саби, гьалабяхI башахъули 

ва давлачеббикIахъули саби. 

Арбякьунси дуслизиб комбинат 100 дус биънила 

юбилей дураберкIбсири. 

БусягIятла манзиллизиб илала бузери тIашбатес 

хIяжатли биъниличила масъала ахъбуцили саби 

республикала хIякимтани. Гъамси манзилла 

бухIнаб камбинатлизиб гьаларти дусмазибван гIяр-

букIанти сабухъчебли бузес имканти алкIниличи 

вирхес вирар. 

- ИшхIелла манзиллизир нуша къайгъилизирра 

камбинатла бузери гьунчибикахъес. – бурули сай 

Кубачила шила бекI ГIябдусалам Куртаевли, — 

ил масъала гьунчибикахъас кьаслизи кайзурли 

сай камбинатла директор ХIяжи ЯхIъяевра. Илкь-

яйдали гIярбукIантас бузерила мерани акIахъес ва 

нушала хала бегIтала санигIят гьалабяхI башахъес 

дирехIе. Сецад къияндешуни чедуркъаллира, ку-

бачилантани ил санигIят бархьхIебатур ва биубси 

кьяйдали имканти даргили, чула хъулразиб бузес 

даимбиуб гьанналаубра. БегIлара дигеси баркь-

уди саби илдани чула дурхIни мургьи-арцла уст-

нала санигIятличи руркънира. 

Амма ца дебали челукьуси далилра леб. Шили-

зибадли мургьи-арцла устни дурала мер-мусаличи 

арбашули саби, сенахIенну чуни бируси хIянчи-

лис бетиркуси кьимат камсили кавлули саби. 

Илкьяйдали гIямрула ва яшавла шуртIри 

къулайдиахъес вирули ахIен. ХIейгеси биалра, 

гIярбукIантас илкьяйдали цархIилти санигIятуни 

дузахъес чевкъули саби. ХIера, гIергъиси замана 

15 мургьи-арцла устнани юртани лушантала ва 

цархIилти санигIятуни чердикIили сари. 

Чула дудешунала ва хала дудешунала гьуни 

чеббикIили, гьалабяхI башути пагьмучебти устни-

ра Кубачила шилизиб камли хIебиъни дигеси са-

би. 

                               ПатIимат Кьурбанова. 

(БехIбихъуд  —  3—ибил  бяхIлизиб) 

                   А 

Ахъ хIурхъала дяхIиван, 

Адаб-хIяя умути. 

Аларха дубуртиван, 

Адамдешлизир ахъти. 

                 

                    Б 

Багьадурти нартани, 

Багьа ахъти Батирти. 

Барьхьдешла ва мардешла, 

Байрахъ ахъли бихIянти. 

В 

 

Варачантиван хъярхъти, 

Вава-кьарван далгунти. 

Вершадешра хIиллара, 

Велетлизимр агарти. 

 

Г 

Гурдмигъунен серхурти, 

ГяргянчIунен чIумати. 

Гулвавниван пергерти, 

Гап-чяхIла «заб» хIейганти. 

 

Гъ 

Гъайлис къяна хIейранти 

Гъира-кьасла къапланти 

Гъабзадеш, адамдешлис, 

Гъализи ца дулхъанти. 

 

Гь 

Гьар шайчирра духути, 

Гьала хIебван гьарзати. 

ГьаббикIуси берхIиван 

Гьариллисра цагъунти. 

 

ГI 

ГIяламлис гIибратлати, 

ГIякьлу-дагьрила гъубзни. 

ГIямрулизир мурталра 

ГIяхIбарес кьасла убзни. 

 

Д 

Диги-карцIилис марти, 

Дин-исламлис мутIигIти. 

Дарган мез ва даргандеш, 

Дай уркIилар дихIянти. 

 

Е 

Евро арцван дурхъати, 

Егертиван яхI черти. 

Ери-юртлис неш мезлис, 

Ерсла тIулриван тIашти. 

 

Ж 

Жагадеш ва адамдеш, 

Жайчир гьалар чейанти. 

Жавгьар духрас, мургьилис, 

Жура барсхIебиранти. 

 

З 

Заклизибад бердибси, 

Зубар кьяйдали хъярхъти. 

Зинала дубуртиван 

Замунта дарсхIерибти. 

 

И 

Ислам-тау дубурван, 

Инсапдешлизир ахъти. 

Игьдибарлис дахъ марти, 

Икьалалис гьаларти. 

 

К 

Кремльла сагIятуниван, 

Кабиз яхIлизир дархьти. 

Курушван ламус ахъти, 

Кумух къалан чIумати. 

 

Къ 

Къяба-варха дубуртен, 

Къушумтазир далгунти. 

Къияндикиб мерличир 

Къарчигъунен сакIубти. 

 

Кь 

Кьиркьирдеш  

                гъамхIейранти, 

КьацI-кьумур сахаватти. 

Кьясдеш, гъаргъ агарти, 

Кьар-вавниван далгунти. 

 

КI 

КIиуркIидеш агарти, 

КIибяхIяндеш хIярамти. 

КIечI-булраван уржибти, 

КIинчIбиван пишдирхъути. 

 

Л 

ЛямцIла урген серхурти, 

Ламартдеш дарх агарти. 

Ламуслисра аслисра, 

ЛамиванламдикIанти. 

 

М 

Машрикь, магърибла ургар, 

Мардеш яхIлис дурибти. 

Мар-марлира дарган мез, 

Мургьилизи диранти. 

 

Н 

Нурван алки хIялалдеш, 

Наслубас шалайкIанти. 

Нарзанна шин кьяйдали 

Низамлизир дуанти. 

 

О 

Оазисван пергерти, 

Океанван пагь мурхьти, 

Омонтиван сахъ лерти 

Опатордеш дарх лерти. 

 

П 

Памирла дубуртиван, 

Пагьму дагьрира ахъти. 

Пишдирхъянти атхIебван, 

ПархдикIанти урмиван. 

 

ПI 

ПIянкьра-къяйкра  

                        душманти, 

ПIипIсиби хIекьли камти. 

ПIугъра-пIягъра бикIанти 

ПIяцIниван хIейганти. 

 

Р 

Рубас хIеркIла шин кьяйда, 

РухIлизирра умути. 

РяхIмура-уркIецIира, 

Ругертен гердикIанти. 

 

С 

Салам, ламусла гъубзни, 

СирхIя-муйрала шанти. 

Сахаватдеш, адамдеш, 

Савли берхIен уханти. 

 

Т 

Таркила дубуртиван, 

Тамай яхI, ламус ахъти. 

Терек хIеркIла шин кьяйда, 

Тумазир хIира хъярхъти. 

 

ТI 

ТIалабкардеш диганти, 

ТIутIудеш дигхIейганти. 

ТIягIямли гъайдикIанти, 

ТIягIятдешлис гьаларти. 

 

У 

Умут, асилдеш, мардеш, 

Урмиван пархдикIанти. 

Уктемдеш, гъаргъдеш,  

                           кьясдеш, 

УркIбази гъамхIейранти. 

 

Ф 

Фонарьтиван шалати, 

Форельтиван серхурти. 

Фонтантиван азадти, 

Фаунабен яхI черти. 

 

Х 

Хабарла давла белра, 

ХамхIейубли дуанти. 

Хунзахла мер-мусаван 

Хабуртазир дуранти. 

 

Хъ 

Хъар даргазир машгьурти, 

Хъябхъя маркан гьалакти. 

Хъябладирхъули хьалли, 

Хъялис къянахIейранти. 

 

Хь 

Хьулчидагъ дубур кьяйда, 

Хьул-кьасаназир ахъти. 

Хьахьри кьяйда дугати, 

Хьухьудеш дарх агарти. 

 

ХI 

ХIунтIбазирти бугIмиван, 

ХIял-тIабигIят паргъатти,  

ХIяяра хIялалдешра, 

ХIегъхIерили дихIянти. 

 

Ц 

Ца дяхIличил дуанти, 

Ца хIерли хIердикIанти. 

Цинала дубуртиван, 

Цадалги хIердиранти. 

 

ЦI 

ЦIуэртиван азадти, 

ЦIала тIякьван серхурти. 

ЦIали игули хьалли, 

ЦIум дурахIебуршанти. 

 

Ч 

Чехи-чай хIеркIла шинван, 

Чарх-бекIлизир умути. 

ЧяхI-чяхIиван щурмала, 

ЧяхIдикIанти ламусли. 

 

ЧI 

ЧIярадала шурмиван, 

ЧIумати уркIурбарти. 

ЧIунчIи кьяйда дуцIарти, 

ЧIакни кьяйда азадти. 

 

Ш 

Шин-мургьиван уржибти, 

Шалда кьяйда шалати. 

ШаллитIличир макьамтен 

Шими-ургар далгунти. 

 

Э 

Эльбрусван кагибти, 

Эдельвейсван пергерти. 

Эркиндешлис дурибти. 

Эршидеш дарх агарти. 

 

Ю 

Юрухъли вяшдикIанти, 

Юлдашуни биганти. 

Юнкурдеш дарх агарти, 

Юсрубиван дурхъати. 

 

Я 

ЯхI-ламусла нурана, 

Якьутван лямцIдикIанти, 

Ядала галгубиван, 

Я рангла дарсхIейранти 

Даргантас   Сагал   дусла  саламти! 

Сагал дусличи хIерти, 

Сагал кьасанас марти, 

ДицIаб уркIби талихIли, 

Ва дила ахъушанти! 

  

Даим бируси балга 

Аллагьли кьабулбараб, 

Шишимти кIундацIили, 

УркIби ряхIяткадиаб! 

  

Сагал дусла гIяхI хабар 

Гьарил хъули абацIаб, 

ЦIуэрили дукайчиб, 

Баракат хьурабараб! 

  

Нешанала гIязизти 

Ара - сагъли чарбухъаб, 

Улкализиб даршудеш 

Ил дуслизиб тIинтIбиаб! 

 

Таибат ХIясайниева. 

Дигулра 
Дигулра Сагал Дусли 

ГIяхIла хабурти хили, 

Дявти тамандиубли 

Пигьлуми ахъдурцули. 

  

ГьалабяхI ганзбикIули, 

Душман тIутIуварили, 

Чедибдешра сархили, 

Бургъанти чарбулхъули. 

  

Биса-симкьла тIамала 

ХIебикьули абнала, 

ЧIянкIли разидешлацун 

ЛямцI биэсли хIулбала. 

  

УркIила кьакьадешра 

Чархлизир шишимтира, 

Диги агардиубли, 

ГIяхI хабарцун бикьули. 

  

Дигулра хIердирули 

Лябкьуси сагал дусли, 

Ганзбируси гьар ганзли 

ТалихI хIушаб бихули. 

Хадижат ГIямарова 

ГIяхIмадовна. 

Мубаракдирулрая! 

Сагал Дусла байрамлис, 

Нушаб харидеш хили 

Сагали  ил лябкьнилис! 

Баракат имцIабиаб, 

Гьарил инса юртлизиб! 

Гьарил балбуц гьарбилзаб 

Челябкьуси дуслизиб! 

Сагал Дусличил дакIаб 

Бирхаудира кьасра, 

Буркьа дусли ардухаб 

Лерил анцIкьира-децIра! 

Чарх арали калаба 

ДурхIначи хIулдуркIаба, 

ДурхIнала дурхIнанира 

Гьар даим кIапIдурцаба! 

Гьар Сагаси Дусличил 

БерхIи ванали булхъаб, 

Берхъиб цIедешла анхъван 

Дунъяра гьарзабиаб! 

Баршибси кьумурличил 

ГIяхIлас гьунидиули, 

ДицIиб хунжачил гьаман 

СяхIбатличи дашули, 

Лябкьуси дус беркIаба 

АхIер  дила дарганти! 

Н.  ХIяжиева,  

Краснопартизанск. 

Сагаси дуслис мубарак 

ХIушаб дила мубарак 

Шайх  Рабаданов 

УВАЖАЕМЫЕ ЖИТЕЛИ ДАХАДАЕВ-

СКОГО РАЙОНА! 

В рамках реализации Указа Президента Рос-

сийской Федерации от 07 мая 2012 года № 601 

«Об основных направлениях совершенствова-

ния системы государственного управления» 

гражданам Российской Федерации предоставля-

ется возможность обращаться за получением 

государственных услуг (в том числе и по вопро-

сам миграции) с использованием сети Интернет. 

В настоящее время в деятельности отделения по 

вопросам миграции ОМВД России по Дахадаев-

скому району особое внимание уделяется осу-

ществлению государственных услуг в электрон-

ном виде. 

В электронном виде можно подать следующие 

заявления: 

получение и замена основного документа пас-

порта гражданина Российской Федерации, удо-

стоверяющего личность гражданина РФ по: 

-Достижение 20-летнего возраста. 

-Достижение 45-летнего возраста. 

Изменение гражданином фамилии, имени, 

отчества, сведений о дате (число, месяц, 

год) и (или) месте рождения. 

Изменение пола. 

-Невозможность проставления на страни-

цах паспорта обязательных штампов и от-

меток, штампов и отметок, проставляемых 

по желанию заявителя, а также изменения 

сведений о детях, не достигших 14-летнего 

возраста, отметки о которых внесены в 

паспорта родителей. 

Обнаружение неточности или ошибочно-

сти произведенных в паспорте записей. 

-Существенное изменение внешности, 

-Непригодность паспорта для дальнейше-

го использования вследствие нарушения 

элементов защиты бланка паспорта, в ре-

зультате которого невозможно установить 

подлинность такого бланка и обеспечить 

защиту от изменения нанесенной на него 

информации, повреждения, нарушающего 

целостность бланка паспорта (отсутствие 

страницы или ее части, предназначенной 

для внесения отметок и (или) записей), и 

(или) износа (повреждения), при котором 

невозможно однозначно визуально опреде-

лить наличие или содержание всех или от-

дельных указанных в паспорте сведений и 

реквизитов (фамилия, имя, отчество, дата 

(число, месяц, год) и (или) место рожде-

ния, пол, наименование органа, выдавшего 

документ, номер или серия документа, дата 

выдачи документа), машиночитаемой запи-

си либо фотографии; 

регистрация по месту жительства и по 

месту пребывания; 

снятие с регистрационного учета по ме-

сту жительства и по месту пребывания; 

получение адресно-справочной информа-

ции. 

Порядок обращения через «Единый пор-

тал государственных и муниципальных 

услуг» 

Для того чтобы воспользоваться возмож-

ностью получения государственных и му-

ниципальных услуг в электронном виде, 

необходимо зарегистрироваться на портале 

gosuslugi.ru. В настоящее время процедура 

регистрации значительно упрощена. Все 

шаги процедуры регистрации подробно 

описаны на самом портале, необходимо 

только уделить этому некоторое время и 

внимание. Те, кто не имеет возможности 

или ресурсов зарегистрироваться на порта-

ле самостоятельно, имея при себе номер 

паспорта и страхового номера индивиду-

ального лицевого счета (СНИЛС), могут 

обратиться в МФЦ, специалисты которого 

в течение пяти минут вас зарегистрируют с 

оформлением электронной цифровой под-

писи. Все это позволит получить доступ к 

пользованию полным спектром услуг, ока-

зываемых различными министерствами и 

ведомствами, сэкономить личное время, 

которое тратится на стояние в очередях в 

госучреждениях и организациях. 

Портал доступен любому пользователю 

Интернет и организован таким образом, 

чтобы обеспечить простой и эффективный 

поиск информации и ее предоставление. 

Портал призван снизить коррупционную 

составляющую, сократить очереди. Заяви-

телям, направившим заявление через Пор-

тал, гарантируется прием пакета докумен-

тов в приоритетном порядке. 

При обращении о получении государ-

ственной услуги в электронном виде граж-

данин должен понимать, что заявление, по-

данное в электронном виде, имеет те же 

правовые последствия и результат, что и 

при обращении традиционным способом в 

государственный орган. 

Гражданин должен ответственно отно-

ситься к отслеживанию хода исполнения 

государственной услуги, сообщениям и 

приглашению для оформления документов. 

Основные преимущества подачи заявле-

ний гражданами в электронном виде это: 

в любое удобное время, независимо от 

времени суток, выходных и праздничных 

дней; 

с любого автоматизированного рабочего 

места (компьютера), имеющего доступ к 

сети Интернет; 

предоставление заявления, установленной 

формы, на бумажном носителе, заверенно-

го по месту работы (учебы) не требуется;  

документы, предусмотренные законода-

тельством, предоставляются при получе-

нии документа; 

в «личном кабинете» можно видеть все 

этапы оформления своего документа. 

Если в заявлении допущены ошибки либо 

неточности, то заявление будет возвраще-

но с подробным разъяснением причин воз-

врата с указанием на требования норматив-

ных актов. 

Замену паспорта гражданина Российской 

Федерации можно осуществить дистанци-

онно, для этого необходимо: 

Войти в личный кабинет 

Заполните заявление в электронном виде, 

внеся в него данные следующих докумен-

тов 

Отправьте заявление и дождитесь резуль-

татов его проверки 

Оплатите госпошлину 

После получения через Личный кабинет 

приглашения посетите подразделение ми-

грационного пункта. 

Ждем от Вас заявлений в электронном 

виде и готовы оказать Вам государствен-

ные услуги на высоком уровне: 

 

Начальник МП ОМВД России 

по Дахадаевскому району  

   Даудов И. Г. 

Дополнительные 200 тысяч рублей для заключивших контракт в Дагестане 

Единовременная выплата для военнослужащих, заключивших контракт, уве-

личена на 200 тысяч рублей для тех, кто поступает в полк резерва.  

Например, жители Махачкалы, заключившие контракт, смогут получить до 

1,4 млн рублей единовременно: 

• 500 тысяч рублей – от Республики Дагестан; 

• 200 тысяч рублей – дополнительно от Республики Дагестан для тех, кто за-

ключил контракт в полк резерва; 

• 400 тысяч рублей – из федерального бюджета; 

• 300 тысяч рублей – от администрации Махачкалы (жители других городов и 

районов получат от 100 до 300 тысяч рублей). 

Заработная плата – от 210 тысяч рублей в месяц. 

Для дополнительной информации обращайтесь в пункт отбора по Дагестану: 

Телефон: 8 (989) 484-69-95.! 

Об основных направлениях совершенствования системы государственного управления 

В ДАГЕСТАНЕ ПРОДОЛЖАЕТСЯ НАБОР НА ВОЕННУЮ СЛУЖБУ ПО КОНТРАКТУ В 

ВООРУЖЕННЫХ СИЛАХ РФ 

Утерянный аттестат о среднем общем образовании  за  №  АА 0021151, вы-

данный  в 2007 году Харбукской средней школой Дахадаевского района на 

имя  Магомедкадиевой  Марьям  Абдулкеримовне,  считать недействитель-

ным. Был утерян в колледже школы искусств имени Мурадова. 

Утерянный аттестат о среднем общем образовании  №  А  1308976, 

выданный  в 1998 году Харбукской средней школой Дахадаевского 

района на имя  Магомедову Арсену Сулеймановичу,  считать недей-

ствительным.  



УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 

рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-

тала автортала пикрумачил  

редакцияла пикри  

цугхIебикесра асубирар 

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

1931-ибил дусличибад дурабулхъуси  
саби 

http://selskayajizn.ru/   

сетевое издание  

«Кала Корейш медиа» 

e-mail: inf.otdel17@mail.ru 

Тел: 8-964-002-43-06  

Газета дурабулхъуси саби жумягI 
бархIи.  

Дусли 52-на дурабулхъан.  

Индекс -- 63314 

 Печатьлизи къулбасбарес  

кабизахъурси замана -- 16.00.  

Печатьлизи къулбасбарибси  

замана -- 16.00.  

Редакцияла ва издательла адрес:   

Дахадаевла район, Уркухъла ши,  

ГI. ГIялиевла уличилси кьакьа, 9  

ТИРАЖ –800 экз. 

ДР-ла миллатласи политикала, ин-

формацияла ва дуралати бархбасу-

нала шайчибси министерствола га-

зетабала-журналтала типография-

лизиб кабяхъибси саби. 

Адрес: 367018 МяхIячкъалала  

шагьар, Насрудиновла уличился  

кьакьа, 61 

Автортани чула материалтала  

хIекьдешлис ва бархьдешлис жаваб   

лугуси саби.  

БекI редактор 

Чапарова М. М. 

Дахадаевла районна администрациялизиб гьалаб-

ван муниципалитетла руководитель МяхIяммад 

ГIябдулкьадировли бекIдеш дирнила удиб «2024 

ибил дусла ученик» ибси республикала конкурсли-

зиб чедибикибти ва призерти бетаурти шабагъатла-

бирнила балбуц дураберкIиб. МяхIчкъалализиб бе-

терхурси конкурсличи республикала ункъли бучIути 

ва бухъя-зегъализиб декIарбулхъути дурхIни цалаби-

кибтири. Жагьилтани чула пагьмурти чедиахъуси 

мягIничебси балбуцли бетаурлири ил. Конкурсличив 

чедиикиб Уркухъла дахъал шалубар лицейла 10 ибил 

классла учIан БяхIмуд БяхIмудов. Илгъуна сархи-

бдеш биубси саби уршила чекайзурли узниличибли, 

белчIудиличи гъаргъдешличибли ва гьалавяхI вашес 

къайгъни дакIудирниличирли. 

Дигеси саби конкурсличир Дахадаевла районна 

урегал ученикли бутIакьяндеш дарни. Илди ургаб 

лебри Уркухъла дахъал шалубар гимназияла, лицей-

ла ва Трисанчила урга даражала школабала бучIан-

ти. Турнирла бекIлибиубсигъуна пикри бяхIчиаибси 

анцIбукьли бетаур Уркухъла дахъал шалубар гимна-

зияла 6 ибил классла ученица Муминат ХIясанова ва 

Уркухъла дахъал шалубар лицейла ученик БяхIмуд 

БяхIмудов финаллизи дурабухъни. Илдани респуб-

ликала даражализир чедаахъибти мурхьти пагьмур-

тани бурули саби районнизибти жагьилтала 

белчIудила даража ахъси биъни. 

Шадлихъла балбуцличиб МяхIяммад ГIяб-

дулкьадировли илди бучIантачи пахрубирниличила 

багьахъур: 

«ХIушала сархибдешуни Дахадаевла районна ле-

билра бучIантас мисалли детаурли сари. Чебетаибси 

бузерили ва кьасчевдешли черяхIти чедибдешуни 

дирахъни сархес вирни марбарилра хIушани». 

Пагьмучебти дурхIначи илгъуна пикри бяхIчиаъни-

ли илдала сархибдешуни кьиматладарницунра ахIи, 

цархIилти бучIантира сагати чедибдешуни дирахъес 

багьандан уркIичеббирахъули саби. Илкьяйдали че-

алкIуси наслу багьудлумачи бегIбирнила бетуц 

гьалабяхI башахъулира саби. Багьадур  уркухъан ур-

ши БяхIмудла сархибдешуни районна цархIилти 

дурхIни багьудичебтили бетаахъес багьандан мисал-

ли детарниличи вирхес вирар.               Информцентр. 

МугIяллимти шабагъатлабариб 

«2024 ибил дусла гIяхIсигъуна учитель предметник» ибси республикала конкурсла муниципальний этапли-

зиб чедибикибти лауреатуни шабагъатлабирнила баркьуди дураберкIиб ишди бурхIназиб Дахадаевла район-

на администрацияла аппаратла совещаниеличиб. Балбуц бетерхур районна активла бутIакьяндешличил. Ди-

гесири совещаниеличиб чеалкIуси наслу мурхьти багьудлумачи бикахъес багьандан чула цIакьанира 

къайгънира харждирути педагогунас ахъси кьимат беднира. 

Конкурсличив чедиикиб Морскоела урга даражала школала информатикала учитель Хасбулат Жалилов. 

Сунени чеббикIибси санигIятлис мардеш дируси ил мугIяллимли творческий тяхIярли сунела устадеш че-

диахъес имканти дургули сай. Илкьяйдали 

сабухъчевли узуси педагог бучIантасра гьа-

рил баркьудилизив гьарли-марси мисалли 

ветарули сай. Сагадешунала гьуйчил ил-

кьяйдали гьалавяхI вашниличивли конкур-

сличив ил чедира викибси сай. 

Муниципальний этапла призер ретаур Ур-

кухъла дахъал шалубар  гимназияла матема-

тикала учительница ПатIимат Керимова. 

Илинира конкурсличир санигIятлати ахъти 

устадеш чедаахъиб. 

Конкурсличиб чедибикибти мугIяллимти  

шабагъатлабирнила дурабадли, районна бекI 

МяхIяммад ГIябдулкьадировли районнизиб 

багьуди гьалабяхI башахънилизи белгиси пай кабирхьути специалистунасра баркалла багьахъур ва ша-

багъатлабариб. Илдигъунтала лугIилизибадлири: багьудила Управлениела бекI специалист Райзанат ХIяса-

нова, багьудила Управлениела ведущий специалист Мадинат ГIямарова, Уркухъла дахъал шалубар лицейла 

директор МяхIяммадрасул ГIябдурашидов, Уркухъла дахъал шалубар гимназияла директор ГIусбан ГIусба-

нов, Трисанчила урга даражала школала директор Алена ГIябдуллаева. 

ИшхIелла манзиллизиб чеалкIуси наслулис педагогунани гIяхIти багьудлуми лугнила мяхIничебдешличи-

ла балахъули саби илдигъунти далдуцуни дурадуркIнили. МугIяллимтала ибкьси бузерилис лайикьси 

кьимат бедницун ахIен илди шабагъатлабарни, Дахадаевла районнизиб багьудила бетуц гьалабяхI ба-

шахънилис ва педагогуни гьаннала гIергъира ункъли бузахъес багьандан уркIичеббарнила баркьудира саби. 

МяхIяммад ГIябдулкьадировли конкурсла бутIакьянчибас ахъси кьимат лугулри, гьаннала гIергъира ба-

гьудлуми ункъдирахънила баркьуди гIяхIил тIашбатахъес ва ахъси даражала специалистуни хIядурбирес 

хIяжатли биъниличилара балахъулри. 

Багьудила масъултачи илкьяйдали пикри бяхIчииънили баянбирули саби Дахадаевла районнизиб педагогу-

ни кьиматлабирни ва гIяхIил гIеббурцни.                                                                                 А. Рашидова. 

Мурхьти багьудлуми чедаахъиб 


